
Умарова Навбаҳор Шокировна – психология 
фанлари доктори, доцент, Низомий номидаги 
Тошкент давлат педагогика университети, 
Амалий психологияси кафедраси мудири; 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

ЭТИШИ (СУРХОН ВОҲАСИ МИСОЛИДА) .............................................................................................  10-15 

Umarov Sardor Yakubovich 
QAYTA BIRLASHGAN GERMANIYADA MEHNAT BOZORINI ISLOH QILISH, AHOLI BANDLIGI, 
DEMOGRAFIK O‘ZGARISHLAR  .................................................................................................................... 16-20 

КОММЕРЧЕСКИХ БАНКОВ .........................................................................................................................  46-52 

ЎЗБЕКИСТОН РЕСПУБЛИКАСИ ИҚТИСОДИЙ ХАВФСИЗЛИГИГА ТАЬСИРИНИ БАҲОЛАШ 
УСЛУБИЯТИ ИШЛАБ ЧИҚИШ ..................................................................................................................  61-68 

Namazov Gafur Shokulovich 
IQTISODIYOTDA GIBRID MODELLARNI QO’LLASH  ........................................................................... 69-75 

09.00.00 – ФАЛСАФА ФАНЛАРИ 

ifodalab, jamiyatdagi muhim boʻlgan turli qarash, gʻoya va mafkuralar tizimini shakllantiradi. 

Jamiyat ideosferasi ijtimoiy hayotda mavjud boʻlgan va uning yangilanishiga taʼsir qiluvchi 

gʻoyaviy, madaniy va maʼnaviy munosabatlar, davlat strategiyasi, konsepsiya va qadriyatlarini 

qamrab oladi. Jamiyat ideosferasini yangilanishida milliy va umuminsoniy qadriyatlar tizimi, 

fuqarolar dunyoqarashi, jamiyat ijtimoiy, iqtisodiy va siyosiy maqsadini belgilovchi turli 

mafkuralar taʼsir etadi. Jumladan, liberalizm, konservatizm, sotsializm kabi mafkuralarda 

davlatning taraqqiyot yoʻli, ijtimoiy-iqtisodiy strategiyasi va inson huquqlari toʻgʻrisidagi 

konsepsiyalarni mujassam etgan. 

Adabiyotlar tahlili va metodologiya. Ideosferaning demokratik jamiyat rivoji va 

oʻzgarishlardagi roli masalasi tadqiqotchilar G.P.Xorinaning “Madaniyat tizimida mafkura”, 

A.B.Loginovning “Mafkura ijtimoiy ontologiya muammosi sifatida”, A.V.Jukoskayaning 

“Mafkura muammosi: ijtimoiy va falsafiy tahlil”, E.V.Smirnovaning “Ijtimoiy-falsafiy fikrda 

mafkura tushunchasi”, E.V.Lityaginning “Mafkura zamonaviy jamiyat hayotining zaruriy omili 

sifatida”, A.M.Osipovaning “Ijtimoiy tajriba kontekstida mafkura — falsafiy tahlil”, 

E.V.Lityaginning “Mafkura zamonaviy jamiyat hayotining zaruriy omili sifatida” mavzusidagi 

dissertatsion ilmiy tadqiqot ishlarida oʻrganilgan.  

Mazkur maqolani yozishda analiz va sintez, retrospektiv, qiyosiy tahlil, umumlashtirish, 

dialektik va sinergetik kabi ilmiy bilish usullaridan foydalanilgan. 

Muhokama. Jamiyat ideosferasi ijtimoiy hayotning diniy, falsafiy, siyosiy, axloqiy va 

madaniy munosabat va sohalarini qamrab olar ekan, u tarixiy, ijtimoiy, iqtisodiy, siyosiy va 

madaniy omillar taʼsirida shakllanib boradi. Jamiyat ideosferasi insonlarda yangicha 

dunyoqarashi va tafakkurini shakllantirishda muhim rol oʻynab, qadriyatlar va xatti-harakatlar 

normalarini belgilaydi. Shuningdek, ijtimoiy moslashish va integratsiya jarayonlariga taʼsir 

qiladi. U maʼlum bir jamiyatda qanday gʻoya va qadriyatlar hukmron boʻlishiga qarab, ijtimoiy 

hayotga ham ijobiy, ham salbiy taʼsir koʻrsatishi mumkin. Agar turli guruh va shaxslar oʻrtasida 

muxolif qarashlarning mavjud boʻlishi jamiyatda ziddiyat va keskinlikni keltirib chiqarishi 

mumkin. Shu bilan birga, ideosfera ijodkorlik, innovatsiya va prospektiv oʻzgarishlar manbai 

ham boʻlishi mumkin. Jamiyat ideosferasining oʻzgarishi dinamik jarayon sifatida turli omillar, 

ilmiy kashfiyotlar, texnologik taraqqiyot, ijtimoiy harakat va globallashuv taʼsirida oʻzgarib 

boradi. Ideosfera oʻzgarishi jarayonida baʼzi eski gʻoya va qarashlar rad etilib, yangi konsepsiya 

va strategiyalarning implementatsiya qilinishiga zamin yaratadi.  

Falsafiy jihatdan jamiyat ideosferasini tahlil qilish dolzarb ahamiyat kasb etib, u oʻz 

mazmuniga koʻra quyidagi elementlardan tashkil topgan: 

birinchidan, qadriyat va normalar. Jamiyat ideosferasining falsafiy asosini 

shakllantirishda asrlar davomida shakllangan va qabul qilingan milliy va umuminsoniy 

qadriyatlar tizimi muhim rol oʻynaydi. Jamiyatda qadriyat va normalar erkinlik, tenglik, adolat, 

taraqqiyot, farovonlik, anʼanalarga hurmat va madaniy xilma-xillik kabi umuminsoniy 

qadriyatlarni oʻzida mujassam etib, jamiyat ideosferasini milliy gʻoya asosida shakllanishiga 

xizmat qiladi. Prezidentimiz Shavkat Mirziyoyev taʼbirlari bilan aytganda: “Biz qadimiy va boy 

tariximizni, ayniqsa, gʻoyat ogʻir sharoitda ilm-maʼrifat, inson erkinligi, xalq ozodligi, Vatanga, 

milliy qadriyatlarga mehr va sadoqat gʻoyalarini dadil koʻtarib chiqqan jadid bobolarimiz 

faoliyatini yanada chuqur oʻrganishimiz lozim. Ularning ulugʻ maqsadlar yoʻlidagi mardona 

kurashi va fidoyiligi Yangi Oʻzbekistonni qurishda barchamiz, avvalo, yoshlarimiz uchun 

chinakam ibrat maktabi boʻlib xizmat qilishi zarur” [1]. 

ikkinchidan, dunyoqarash. Ideosferaning ushbu elementi diniy, falsafiy, madaniy yoki 

dunyoni idrok etishning boshqa usul va turlaridan tashkil topgan. Shu nuqtai nazardan, Yangi 

Oʻzbekiston taraqqiyotida mamlakatimiz fuqarolar ongida yangicha dunyoqarashni 

shakllantirish dolzarb ahamiyat kasb etadi. Shuning uchun ham prezidentimiz Shavkat 

Mirziyoyevning “Xalqimizning ongi, dunyoqarashi oʻzgargani, uning qalbida oʻziga, ertangi 

kunga ishonch paydo boʻlgani – bu bizning eng katta yutugʻimiz” [2] degan fikrlari bejizga emas. 

Zero, oʻz ideosferasini oʻzgartira olgan xalq, hech shubhasiz, ijtimoiy hayot va muhitni ham 

oʻzgartira oladi, oʻzining strategik maqsadlarini amalga oshirish yoʻlidan dadil boradi. 

uchinchidan, mafkura. Jamiyat ideosferasining falsafiy elementlaridan ijtimoiy, 

iqtisodiy va siyosiy jarayonlarni tavsiflovchi va ularni mohiyatini tushuntiruvchi mafkura va 

gʻoyalar muhim ahamiyatga ega. Jahonda sodir boʻlayotgan globallashuv jamiyat ideosferasiga 

oʻz taʼsirini oʻtkazib, mamlakat va madaniyatlar oʻrtasida inson, axborot va madaniyatlarning 

erkin harakatlanishi turli gʻoya va qadriyatlar almashinuviga sabab boʻlmoqda. Global 

jarayonlar va xalqaro tashkilotlar mafkuraviy va madaniy qadriyatlarga taʼsir koʻrsatib, 

ularning moslashishi, birlashishi yoki ziddiyatini ragʻbatlantirishiga xizmat qilmoqda. 

toʻrtinchidan, fan va taʼlim. Jamiyat ideosferasining falsafiy mohiyati taʼlim va tarbiya 

bilan dialektik aloqador bogʻlangan. Taʼlim odamlarda bilim, qadriyat va koʻnikmalar tizimini 

yaratadi, shuningdek, dunyoqarash va tanqidiy fikrlashni rivojlantirishga yordam beradi. Ilmiy 

gʻoyalar empirik maʼlumotlarga va mantiqiy fikrlashga asoslanib, dunyoni bilish va tushunish 

koʻlamini yuksaltirishga yordam beradi. Shuning uchun mamlakatimizda jamiyat 

ideosferasining yangilanishida jamiyat ongi va dunyoqarashini shakllantiruvchi taʼlim va 

tarbiya sohasini isloh qilish va bunda jahondagi rivojlangan mamlakatlarning ilgʻor 

tajribalaridan foydalanish ustuvor vazifalardan biriga aylanmoqda. Bu borada yurtimizda 

amalga oshirilayotgan islohotlar xususida prezidentimiz Shavkat Mirziyoyev quyidagilarni 

eʼtirof etadi: “Soʻnggi yillarda birgalikdagi saʼy-harakatlarimiz tufayli mamlakatimizda koʻplab 

yangi bogʻchalar, maktab va oliygohlar barpo etilmoqda. Taʼlim-tarbiya va ilm-fan 

muassasalarining moddiy-texnik bazasi, kadrlar salohiyati mustahkamlanmoqda. Darslik va 

oʻquv qoʻllanmalarining yangi avlodi yaratilmoqda” [3]. 

beshinchidan, axloq. Inson xulq-atvori va oʻzaro muloqot qoidalarini belgilab beruvchi 

axloq asoslari ham jamiyat ideosferasining falsafiy elementlaridan biri hisoblanadi. Oʻzbekiston 

Respublikasi Prezidenti Shavkat Mirziyoyev jamiyat ideosferasining falsafiy asosida axloqining 

roli haqida toʻxtalib, “Davlatning vazifasi insonlarni baxtli-saodatli qilishdir. Bu maqsadga esa 

ilm va yaxshi axloq yordamida erishiladi” [4], degan soʻzlarini oʻzimiz uchun dastur deb bilamiz 

deb alohida qayd etadi. 

Umuman olganda, jamiyat ideosferasi insoniyat hayotining madaniy va ijtimoiy muhim 

jihatlarini qamrab olar ekan, u insonlarning xulq-atvori va oʻzaro munosabatlariga, shuningdek, 

fuqarolik jamiyati institutlari va siyosiy tizimlarning shakllanishiga taʼsir koʻrsatadi. Jamiyat 

ideosferasini falsafiy anglash jamiyat rivoji, ziddiyatlari va yutuqlarini yaxshiroq tushunishga 

yordam beradi. 

Mamlakatda mavjud jamoat birlashmalari va ijtimoiy harakatlar jamiyat ideosferasining 

shakllanishiga ham sezilarli taʼsir koʻrsatadi. Ular ijtimoiy va siyosiy masalalarga javob topish 

maqsadida paydo boʻlishi va muayyan konsepsiya, strategiya va qadriyatlarni ifodalashi 

mumkin. Bugungi kunda inson huquq va erkinliklarini hurmat qilish, erkin va adolatli saylovlar 

oʻtkazish, siyosiy partiya va tashkilotlarning plyuralistik tizimi, hokimiyatlarning boʻlinishi, soʻz 

va matbuot erkinligi va barcha davlat institutlarining qonuniy ravishda tashkil etish kabi 

prinsiplar jamiyat mafkurasi va qadriyatlarida yangi oʻzgarishlarga olib kelishi va uning 

rivojlanishiga taʼsir qilishi mumkin. 

Jamiyat ideosferasini tushunish murakkab hodisa hisoblanib, u ijtimoiy falsafaning 

muhokama va munozaralar mavzusiga aylangan. Jamiyat ideosferasi statik va yopiq tushuncha 

boʻlmasdan, balki turli omillar va insonlararo muloqotning taʼsiri ostida doimiy ravishda 

oʻzgarib, rivojlanib boradi. Ideosferani tushunish ijtimoiy jarayonlarni yaxshiroq tushunish va 

tahlil qilishga yordam beradi, tanqidiy fikrlash va jamiyatda samarali muloqotni 

ragʻbatlantiradi. 

Jamiyatning ideosferasiga koʻplab omillar taʼsir qiladi, jumladan: 

birinchidan, texnologik innovatsiyalar. Hozirgi kunda texnologik innovatsiyalar 

dunyoning koʻpgina mamlakatlarida jamiyat ideosferasini oʻzgartirishda muhim rol oʻynab 

kelmoqda. Jumladan, texnologik jarayonlarning jadallashuvi va zamonaviy dunyoni 

raqamlashtirish axborot koʻlamining tez tarqalishiga, taʼlim va tarbiya sifatining yuksalishiga 

olib kelmoqda. Bu jamiyatdagi mavjud gʻoya va qadriyatlarni shakllantirish va ularni tarqatish 

usullarini oʻzgartirishga taʼsir qiladi. 

Jamiyat ideosferasining yuksalishiga texnologik innovatsiyalar ulkan taʼsir etgan 

davlatlar qatoriga AQSh, Finlyandiya, Yaponiya, Germaniya, Xitoy, Janubiy Koreya, Shvetsiya, 

Shveytsariyani misol qilib koʻrsatishimiz mumkin. Bu davlatlarda texnologik innovatsiyalar 

yangi innovatsion gʻoyalarning rivojlanishiga, madaniy oʻzgarish va milliy va umuminsoniy 

qadriyatlarning uygʻunlashuviga erishilgan. Jumladan, bugun AQSH dunyoning yetakchi 

innovatsion markazlaridan biri hisoblanib, bu yerda internet, ijtimoiy tarmoqlar, sunʼiy 

intellekt texnologiyalari jamiyat ideosferasini yangilanishiga bevosita hissa qoʻshgan.  

ikkinchidan, ijtimoiy-madaniy oʻzgarishlar. Demografik oʻzgarishlar, migratsiya 

jarayonlarning kuchayishi, madaniyatlararo integratsiya va jamiyatning ijtimoiy tizimidagi 

islohotlar jamiyat ideosferasining yangilanishiga olib kelishi mumkin. Bugungi kunda jahon 

hamjamiyatida sodir boʻlayotgan ijtimoiy-madaniy oʻzgarishlar dunyoning koʻpgina 

mamlakatlarida jamiyat ideosferasini oʻzgartirishida katta taʼsir oʻtkazmoqda. Baʼzi diqqatga 

sazovor misollar sifatida AQSh, Buyuk Britaniya, Fransiya, Germaniya, Italiya, Yaponiya, Xitoy, 

Hindiston kabi davlatlarni koʻrsatishimiz mumkin. Bu mamlakatlarning har biri jamiyat 

ideosferasiga sezilarli taʼsir koʻrsatgan oʻziga xos ijtimoiy-madaniy oʻzgarishlarga zamin 

yaratgan. 

Bugungi kunda AQSh oʻzining madaniy xilma-xilligi, hokimiyatning taqsimlanishi va 

demokratik prinsiplarning ustuvorligi tufayli ijtimoiy-madaniy oʻzgarishlar markazlaridan 

biriga aylangan. Buyuk Britaniya global jamiyat ideosferasiga taʼsir koʻrsatgan Gʻarb madaniyati 

va ideallarini shakllantirishda asosiy rol oʻynaganligi bilan diqqatga sazovor boʻlgan boʻlsa, 

Fransiya, oʻzining madaniy merosi, fransuz jamiyat ideosferasining rivojlanishiga sezilarli taʼsir 

koʻrsatgan sanʼat, falsafa va gastronomiyasi bilan shuhrat qozongan. Germaniya, Italiya, 

Yaponiya, Xitoy va Hindistonning ham oʻziga xos ijtimoiy-madaniy xususiyatlari mavjud boʻlib, 

ular oʻz mamlakatlaridagi ideosferani oʻzgartiruvchi muhim atribut hisoblanib, butun jahon 

madaniyatiga ham sezilarli taʼsir oʻtkazgan. 

uchinchidan, siyosiy oʻzgarishlar. Siyosiy jarayonlar, davlat strategiyasi va 

boshqaruvidagi oʻzgarishlar jamiyat ideosferasining yangilanishiga ham sezilarli taʼsir qiladi. 

Dunyoning turli mamlakatlarida jamiyat ideosferasini oʻzgartirishda siyosiy oʻzgarishlar 

muhim rol oʻynaydi. Bunga AQSh, Buyuk Britaniya, Fransiya, Germaniya, Rossiya, Eron, 

Yaponiya, Janubiy Afrika va boshqa davlatlarni misol keltirib oʻtishimiz mumkin. 

Buyuk Britaniya, Fransiya va Germaniyada mamlakat ichki va tashqi hayotida mafkura 

va qadriyatlarning tarqalishiga taʼsir koʻrsatadigan katta siyosiy oʻzgarishlarni boshdan 

kechirgan boʻlsa, Rossiya, Eron, Yaponiya, shuningdek, Janubiy Afrika Respublikasida sodir 

boʻlgan siyosiy oʻzgarishlar ushbu mintaqalar va global miqyosda jamiyatlarning ideosferasini 

oʻzgarishida muhim rol oʻynagan. 

toʻrtinchidan, globallashuv. Turli madaniyat va xalqlar oʻrtasidagi oʻzaro taʼsir, 

ommaviy axborot vositalari va ijtimoiy harakatlarning tarqalishi gʻoya va qadriyatlarni qayta 

koʻrib chiqishga olib kelishi mumkin. “Oʻz-oʻzidan ravshanki, globallashuv va keskin raqobat 

zamoni, shiddat bilan oʻzgarayotgan hayot bizning oldimizga kechiktirib boʻlmaydigan, oʻta 

muhim va dolzarb vazifalarni qoʻymoqda. 

Mana shunday murakkab va qaltis vaziyatda barchamiz tinch va osoyishta hayotimizni 

asrash, milliy mustaqilligimizni mustahkamlash uchun yanada jipslashib, hushyor va ogoh 

boʻlib, dadil va qatʼiy harakat qilishimiz zarur” [5]. 

AQSh, Avstraliya, Kanada, Yaponiya, Germaniya, Daniya, Shvetsiya, Buyuk Britaniya va 

Niderlandiya kabi boshqa davlatlar oʻzlarining fuqarolik jamiyati, soʻz erkinligi, tadbirkorlik va 

innovatsiyalar kabi mafkuraviy gʻoyalari bilan jahondagi globallashuv jarayonidagi 

ideosferaning yangilanishiga oʻz hissalarini qoʻshdilar va rivojlantirdilar. Ushbu 

mamlakatlardagi ijtimoiy, siyosiy va texnologik yutuqlarni rivojlantirish orqali jamiyat 

mafkurasini oʻzgartirishga oʻziga xos hissa qoʻshganlar. Shuni taʼkidlash kerakki, jamiyat 

ideosferasini oʻzgartirish murakkab va dinamik jarayon boʻlib, muayyan mamlakatlarning 

taʼsiri koʻplab omillarga va ularning tarixiy rivojlanishi kontekstiga bogʻliq boʻlmoqda.  

beshinchidan, iqtisodiy oʻzgarishlar. Iqtisodiyot, aholi bandligi, daromad darajasi va 

resurslar taqsimotidagi oʻzgarishlar ham jamiyat ideosferasi dinamikasiga taʼsir koʻrsatuvchi 

muhim omillardan biri hisoblanadi. Iqtisodiy oʻzgarishlar dunyoning turli mamlakatlarida 

jamiyat ideosferasini oʻzgartirishda muhim rol oʻynaydi. Bunday davlatlar qatoriga Avstraliya, 

Buyuk Britaniya, Yaponiya, Kanada, Xitoy, Janubiy Koreya, AQSh, Germaniya, Braziliya va 

boshqalar kiradi. 

AQSHda sanoatlashtirish, texnologik taraqqiyot va moliyaviy innovatsiyalar bilan 

bogʻliq iqtisodiy oʻzgarishlar jamiyat ideosferasini oʻzgartirishda muhim rol oʻynagan. 

Shuningdek, Xitoyda ham iqtisodiy tiklanish va jadal rivojlanish qadriyatlar, turmush tarzi, 

ijtimoiy va siyosiy masalalarga oʻzgarishlarga olib kelgan. 

Germaniya, Yaponiya, Janubiy Koreya, Hindiston, Rossiya va Braziliya ham iqtisodiy 

oʻzgarishlar yangi ijtimoiy-madaniy gʻoyalar va mafkuralarni shakllantirgan, fuqarolarning 

ijtimoiy ongiga va qadriyat yoʻnalishlariga taʼsir koʻrsatgan mamlakatlar qatoriga kiradi. 

Bu omillar jamiyat ideosferasini shakllantiruvchi qadriyatlar, eʼtiqodlar, axborot muhiti 

va sotsial-madaniy kontekst tizimini oʻzgartirish uchun sharoit yaratishi mumkin. 

Natijalar. Jamiyat ideosferasining yangilanishiga boʻlgan ehtiyoj quyidagi sabablar bilan 

aloqador: 

birinchidan, ijtimoiy-madaniy evolyutsiya. Jamiyat ideosferasining yangilanishi 

jamiyatda qadriyat, mafkura va gʻoyalar oʻzgarishi bilan birga yangi ijtimoiy-madaniy sharoit 

va taraqqiyotga moslashish imkonini yaratadi. Bu jamiyat taraqqiyoti va dinamikasiga turtki 

beradi. 

ikkinchidan, innovatsiya va taraqqiyot. Jamiyat ideosferasidagi yangilanish 

innovatsiya va taraqqiyotni qoʻllab-quvvatlaydi, chunki yangi gʻoyalar, qadriyatlar va 

mafkuralar yangi texnologiyalar, taʼlim, iqtisodiyot va hayotning turli sohalarini rivojlantirishni 

ragʻbatlantiradi. 

uchinchidan, oʻzgaruvchan dunyoga moslashish. Zamonaviy texnologiyalar, 

globallashuv jarayoni va boshqa omillar taʼsiri ostida doimo oʻzgarib borayotgan dunyo jamiyat 

ideosferasining yangilanishi yangi davrga moslashish va oʻzgaruvchan sharoitlarga javob 

berishni taqozo etadi. 

toʻrtinchidan, ijtimoiy barqarorlik. Jamiyat ideosferasini yangilash yanada inklyuziv, 

adolatli va barqaror ijtimoiy muhitni yaratishga olib keladi, ziddiyatlarni kamaytirish va 

ijtimoiy farovonlikni yaxshilashga yordam beradi. 

beshinchidan, plyuralizmni ragʻbatlantirish. Jamiyat ideosferasini yangilash fikrlar, 

madaniyat va qarashlar xilma-xilligini tan olish, ularni hurmat qilishga yordam beradi, bu esa 

oʻz navbatida, yanada ochiq va bagʻrikeng jamiyatni vujudga keltirishga xizmat qiladi. 

Shunday qilib, jamiyatning yangilanishi va mafkuraviy evolyutsiyasi taraqqiyotga, 

innovatsion rivojlanish va ijtimoiy barqarorlikka yordam beradi, bu esa, jamiyatning 

oʻzgaruvchan sharoit va ehtiyojlarga moslashishiga zamin yaratadi. Bu yangilanish tabiiy 

jarayon boʻlib, jamiyatda qadriyatlar, eʼtiqod va gʻoyalarni shakllantiruvchi va oʻzgartiruvchi 

koʻplab dinamik omillarni oʻzida aks ettiradi. 

Xulosa. Xulosa qilib aytganda, ideosferasining yangilanishi jamiyatdagi qadriyat, gʻoya 

va madaniy amaliyotning doimiy rivojlanishi va oʻzgarishi zarurligi toʻgʻrisidagi muhim 

masalalarni qamrab oladi. Oʻtmish qadriyatlarini saqlash, yangi gʻoya va innovatsiyalarga 

ochiqlik oʻrtasidagi muvozanatni talab qiladi. Bu saʼy-harakatlarning barchasi jamiyatning 

barcha aʼzolari uchun farovonlikni taʼminlay oladigan yaxlit, barqaror va uygʻun mafkuraviy 

muhitni yaratishga qaratilgan. Jamiyat ideosferasini yangilash zamonaviy dunyo chaqiriqlariga 

samarali javob berishga qodir, adolatli, bagʻrikeng va yangi renessansni bunyod etish yoʻlidagi 

muhim qadamdir. 

